

	ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	      Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման 11-րդ հավելվածով սահմանված Գյուղատնտեսական կենդանիների պատվաստում ծրագրի (այսուհետ՝ Ծրագիր) շրջանակներում իրականացվող միջոցառումների կատարման համար անհրաժեշտ պատվաստանյութերի ձեռք բերում:


	2.
	Ընթացիկ իրավիճակը և խնդիրները

	
	       2019 թվականին Գյուղատնտեսական կենդանիների պատվաստում ծրագրի շրջանակներում նախատեսված  լեյկոզ հիվանդության նկատմամբ ախտորոշիչ, խշխշան պալար/էմկար/, ոչխարների բրադզոտ պատվաստանյութերի և քլորոկիր ախտահանիչ միջոցի /այսուհետ՝ նյութեր/  ձեռքբերման նպատակով ՀՀ գյուղատնտեսության նախարարության կողմից իրականացվել է  էլեկտրոնային աճուրդով  թվով 3  մրցույթ, որից 1 մրցույթի ժամանակ խափանվել է  էլեկտրոնային համակարգը, որից հետո ևս 1 մրցույթ իրականացվել է գնանշման հարցման ձևով: 3 մրցույթներից 2 մրցույթի ժամանակ ներկայացվել է Ծրագրով նախատեսված նախահաշվային միավորի գնից բարձր առաջարկ: Դրանով պայմանավորված անհրաժեշտ նյութերը ձեռք չեն բերվել, և Ծրագրով նախատեսված միջոցառումների կատարումը պլան-ժամանակացույցով սահմանված ժամկետում չի կատարվել: Ծրագրի շրջանակներում նախատեսված է եղել նաև ձեռք բերել թվով 5 000 000 հատ սնամեջ ասեղներ, որոնց նախահաշվային գինը սահմանվել է 70 000 000 ՀՀ դրամ։ Ասեղների ձեռքբերման գործընթացի արդյունքում տնտեսվել է 34 600 000 ՀՀ դրամ, որից 3 950 150 ՀՀ դրամը նախատեսվում է վերաբաշխել և ավելացնել վերը նշված նյութերի ձեռքբերման նախահաշվային գները։ Հաշվի առնելով, որ Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման 14-րդ հավելվածի 6-րդ կետով սահմանված է, որ մրցակցային գնման ձևերով կնքված գործարքների արդյունքում առաջացած տնտեսումները ենթակա են վերադարձման պետական բյուջե, ուստի վերոգրյալով պայմանավորված անհրաժեշտ է ձեռքբերվելիք նյութերի համար նախատեսված և ավելացվելիք միջոցները նվազեցնել ծրագրից, ուղղել ՀՀ կառավարության պահուստային ֆոնդ, այնուհետև նոր միջանցիկ (CPV) կոդերով և նախահաշվային նոր գներով արտացոլել ՀՀ գյուղատնտեսության նախարարության 2019 թվականի գնումների պլանում։
Միաժամանակ տեղեկացնում եմ, որ 2019 թվականի Ծրագրում որպես նախահաշվային գնի միավոր ընտրվել էր նախորդ տարվա բյուջեով հաստատված գները:

	3.
	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփոխություն չի նախատեսում: 

	4.
	Ակնկալվող արդյունքը

	
	    Խոշոր եղջերավոր կենդանիների և ոչխարների խշխշան պալար,  ոչխարների  բրադզոտ  և  խոշոր եղջերավոր կենդանիների  լեյկոզ  հիվանդությունները ընդգրկված են  ՀՀ կառավարության 2006 թվականի օգոստոսի 3-ի «Կենդանիների կարանտինային, հատուկ վտանգավոր և պարտադիր ծանուցման ինֆեկցիոն հիվանդությունների ցանկը հաստատելու մասին»  N 1081-Ն որոշման  հավելվածի  ցանկում:  2019 թվականին Գյուղատնտեսական կենդանիների պատվաստում ծրագրի շրջանակներում անասնաբուժական ծառայությունների վճարովի մատուցման պայմանագիր կնքած անասնաբույժների միջոցով  միջոցառումների իրականացման արդյունքում հանրապետությունում կապահովվի  անասնահամաճարակային կայուն իրավիճակ՝ կենդանիների, կենդանիների և մարդու համար ընդհանուր, հատուկ վտանգավոր վարակիչ հիվանդությունների բռնկումը  և տարածման կանխումը,  համայնքային մակարդակով միջոցառումների  իրականացումը  նպաստում է  անասնաբուժասանիտարական  տեսակետից բարձրորակ  անասնապահական  մթերքի  և  հումքի  արտադրության ապահովմանը, արտահանման  և  ներկրման  գործընթացի խթանմանը, ինչպես  նաև  կայուն  միջպետական  տնտեսական  կապերի  հաստատմանը  և բարելավմանը։  Միաժամանակ միջոցառումների իրականացման արդյունքում ապահովվում է  Հայաստանի  Հանրապետության  կառավարության 2018 թվականի դեկտեմբերի 27-Ի N 1515-Ն  որոշմամբ հաստատված միջոցառումների կատարումը: 


	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարություն

ՏԵՂԵԿԱՆՔ
Հայաստանի Հանրապետության գյուղատնտեսության նախարարությանը գումար հատկացնելու Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

    ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չի առաջանում։



ՏԵՂԵԿԱՆՔ
Հայաստանի Հանրապետության գյուղատնտեսության նախարարությանը գումար հատկացնելու Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման բացակայության մասին

 ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում չի սպասվում:

